
Սիրելի՛ մայրեր, քույրեր և աղջիկներ,
Սրտանց շնորհավորում եմ ձեզ գարնանային լուսավոր տոնի՝ Մարտի 8-ի կապակցությամբ։ Առանձնահատուկ առիթ է խոսելու ձեր անփոխարինելի դերի մասին՝ ընտանիքում, հասարակության մեջ, մեր երկրի զարգացման և ազգային արժեքների պահպանման գործում։
Դարեր շարունակ հայ կինը եղել է ազգապահպանության հիմնասյունը, մեր մշակութային և հոգևոր ժառանգության կրողը։ Նրա հոգատար ձեռքերն են կերտել մեր ընտանիքները, նրա սիրո ջերմությունն է միավորել մեզ, իսկ նրա ուժն ու իմաստնությունը նպաստել են մեր հայրենիքի ամրապնդմանը։ Անցյալի փոթորկուն տարիներից մինչև մեր օրերը դուք ոչ միայն եղել եք ընտանեկան օջախի պահապանները, այլև կարևոր դերակատարում եք ունեցել կրթության, գիտության, մշակույթի, պետականաշինության և հասարակական կյանքի բոլոր ոլորտներում։
Մենք խոնարհվում ենք այն մայրերի առջև ում սրտերում կարոտն ապրում է ցավի ու հպարտության խառնուրդով։ Ձեր որդիների սխրանքն անմահ է մեր պայքարի, նպատակների, ապրելու իրավունքի մեջ։ Մեր բոլորի պարտքն է՝ արժանի լինել նրանց զոհողությանը, շարունակել նրանց չավարտած գործը։ Ձեր տոկունությունը հիշեցնում է, որ սերն ու հավատարմությունը դեպի հայրենիք երբեք չեն մարում։

Սիրելի՛ կանայք, ձեր նվիրումը, անկոտրում կամքը, բարությունն ու հոգատարությունը աշխարհի ամենագեղեցիկ ուժն են։ Դուք ամեն օր նոր լույս եք բերում մեր կյանք՝ ձեր սիրով, համբերատարությամբ ու քնքշությամբ։ Ձեր ջանքերի շնորհիվ են սերունդները դաստիարակվում ազնվության, պատասխանատվության և հայրենասիրության ոգով, ձեր շնորհիվ է, որ մեր հասարակությունը կայուն ու ամուր է։
Թող այս տոնը ևս մեկ առիթ լինի ձեզ գնահատելու, երախտագիտության խոսքեր հղելու և բարձրացնելու ձեր դերն ու կարևորությունը մեր կյանքում։ Մաղթում եմ ձեզ երջանկություն, անսպառ սեր, խաղաղություն և ամենայն բարիք։ Թող ձեր հոգին միշտ լեցուն լինի ջերմությամբ, ձեր ընտանիքներն ապրեն սիրո և փոխըմբռնման մթնոլորտում, իսկ ձեր բոլոր նախաձեռնությունները պսակվեն հաջողությամբ։
